2008 жылғы 1 қазандағы жағдай бойынша облыстың шағын кәсіпкерлігін дамыту жағдайы және мемлекеттік қолдау шаралары туралы ақпарат 

Облыста кәсіпкерлікті мемлекеттік қолдау және дамыту шараларын іске асыру оның ырғақты дамуын қамтамасыз етеді.

Облыстық статистика басқармасының мәліметтері бойынша облыста шағын кәсіпкерлік субъектілері санатындағы 10563 заңды тұлға тіркелген, бұл алдыңғы жылдың ұқсас кезеңінен 5 %-ға артық, с.і. салаларда:
-ауыл шаруашылығы – 596 (5,6 %);
-өнеркәсіптік өндіріс – 1358 (12,9 %);
-құрылыс – 1204 (11,4 %);
-сауда – 4958 (46,9 %);
-мейманханалар мен мейрамханалар – 284 (2,7 %);
-көлік пен байланыс – 430 (4,1 %);
-қозғалымсыз мүлікпен операция, тұтынушыларға жалға беру және қызмет көрсету - 1184 (11,2 %);
-қызмет көрсету – 549 (5,2 %).

Жұмыс істеп тұрған кәсіпорындар саны 300 бірлікке артты. Қазір олар 7588, немесе тіркелгендердің 72 %-ы. Шағын бизнес кәсіпорындарында жұмыспен қамтылғандар саны 51012 адамға жетіп, 12 %-ға өсті.

Үстіміздегі жылдың тоғыз айында шағын бизнес кәсіпорындарының тауар (жұмыс, қызмет) шығару көлемінің 29,9 млрд. теңгені құрап, 11,3 %-ға өскені байқалды.

Дара кәсіпкерлер саны артып келеді. 49 мыңнан астам дара кәсіпкерлер тіркелген, бұл өткен жылдың тоғыз айына қарағанда 7 мыңға жуық адамға артық. 

Дара кәсіпкерлікте жұмыспен қамтылғандар саны 8 мың адамға артып, 90 мыңнан астам адамды құрайды. 16216 шаруа қожалығы тіркелді, бұл 2005 жылдың ұқсас кезеңінің көрсеткішінен 1466 бірлікке артық.

Шағын кәсіпкерлік субъектілерінен салықтық түсімдер көлемі артып келеді. Үстіміздегі жылдың үш тоқсанында ол алдыңғы жылдың осы кезеңімен салыстырғанда 2,9 млрд. теңгеге немесе 41,4 %-ға артып, 9,9 млрд.теңгені құрады.

Облыстың шағын бизнесі жұмыспен қамтылған тұрғындардың айтарлықтай көлемін қамтамасыз етеді. Ү.ж. тоғыз айында осы салада 7282 жаңа жұмыс орны құрылды.

Шағын кәсіпкерлікті мемлекеттік қолдаудың және дамытудың кешенді шараларын қамтамасыз ету мақсатында облыстық Кәсіпкерлік және өнеркәсіп департаменті Облыстың шағын кәсіпкерлігін дамытудың және қолдаудың 2006-2008 жылдарға арналған өңірлік бағдарламасын әзірледі. Бағдарлама Шығыс Қазақстан облыстық мәслихатының 2006 жылғы 1 ақпандағы ХVІ сессиясының шешімімен бекітілді.

Бағдарламаны іске асыру шеңберінде 2008 жылға дейін шағын кәсіпкерлік субъектілері санын 4800 бірлікке, осы салада жұмыспен қамтылғандар санын 18600 адамға арттыру жоспарланып отыр. Шағын кәсіпкерлік субъектілерінің тауарлар мен қызметтер сатуынан түсетін табыс деңгейі 20,4 %-ға өседі. 

Бағдарламаны іске асыру жөніндегі іс-шаралар жоспарына сәйкес жыл басынан бері Кәсіпкерлікті дамытудағы әкімшілік кедергілерді жою жөніндегі жұмыс тобының 7 отырысы өткізілді. Кәсіпкерлік құрылымдармен өзара әрекет кезіндегі әкімшілік кедергілерді жою мәселелерін үстіміздегі жылдың басынан бері ТЖ саласындағы мемлекеттік бақылау және қадағалау басқармасы, санитарлық-эпидемиологиялық қадағалау департаменті, салық комитеті, қоршаған ортаны қорғау басқармасы және бірқатар басқа мемлекеттік органдар қарастырды. Атқарылып жатқан жұмыс шеңберінде ү.ж. 5 маусымда ШҚ облысы әкімдігінің сәулет, қала құрылысы және құрылыс қызметі саласында лицензия алу кезіндегі құжаттар тізбесін және нысандарын бекіту туралы қаулысы бекітілді. Жұмыс тобы Кәсіпкерлік қызметті ұйымдастыру үшін жер телімдерін беру кезінде рұқсат алу рәсімдерінен өту сызбасын әзірледі. Сызба барлық мемлекеттік органдар мен ұйымдардың жер телімдеріне құқықтарды ресімдеу рәсімімен байланысты қызметін үйлестіруді қамтамасыз етуді көздейді. Оны күшіне енгізу кәсіпкерлерге олардың жеке меншігіне немесе жер пайдалануына жер телімдерін беру кезінде рұқсат алу рәсімдерінен өту мерзімдерін айтарлықтай қысқартуға (шағын кәсіпкерлік субъектілері үшін 21 күнге дейін), процестердің айқындылығы мен мөлдірлігін қамтамасыз етуге, мемлекеттік органдардан құжаттардың қаралу кезеңі туралы ақпарат алуға мүмкіндік береді.

Мемлекеттік органдар жанындағы Шағын кәсіпкерлікті қолдау және дамыту мәселелері жөніндегі сарапшылық кеңестерінің қызметін жандандыру, олардың жұмысына кәсіпкерлердің қоғамдық ұйымдары мен бірлестіктерін тарту шағын кәсіпкерлік қызметінің құқықтық шарттарын, мемлекеттік органдармен өзара қатынастарды жетілдіру жөніндегі жұмыстың бағыттарының бірі болып табылады. Ағымдағы жылдың өткен кезеңінде сарапшылық кеңестерінің қызметі ШҚО бойынша салық комитеті, облыстық қоршаған ортаны қорғау басқармасы, ШҚО бойынша Кедендік бақылау департаменті, Мемсанэпидқадағалау департаменті, техникалық реттеу және метрология комитетінің ШҚО бойынша басқармасы, Өртке қарсы қызмет департаменті, ШҚО Экономикалық және сыбайлас жемқорлық қылмыстарына қарсы күрес жөніндегі департаменті жанында жүзеге асырылды.

Жергілікті атқарушы органдардың жеке кәсіпкерлік субъектілерінің мүдделерін қозғайтын нормативтік құқықтық актілері жобаларының сараптамасын облыстық деңгейде жүргізу мақсатында, ШҚ облысы әкімдігінің 30.06.2006 ж. № 667 Қаулысымен Шығыс Қазақстан облысының Кәсіпкерлік мәселелері жөніндегі сарапшылық кеңесі құрылды, оның құрамы бекітілді. Тиісті сарапшылық кеңестері облыстың қалалары мен аудандарында құрылуда. А.ж. 5 қазанда Сарапшылық кеңесінің оның жұмысын ұйымдастыру мәселелері жөніндегі отырысы өткізілді. 

2006 жылғы 16 маусымда Өскемен қаласында «Жеке кәсіпкерлік туралы» Қазақстан Республикасының Заңына сәйкес кәсіпкерлердің қоғамдық бірлестіктерін аккредиттеу және сарапшылық кеңестерін құру мәселесі бойынша өңіраралық семинар өткізілді. Кеңеске ҚР Индустрия және сауда министрлігінің, Павлодар облысы кәсіпкерлік және өнеркәсіп департаментінің, кәсіпкерлердің қоғамдық бірлестіктерінің өкілдері қатысты.

Кәсіпкерлікті қаржылық қолдау мақсатында Кәсіпкерлік және өнеркәсіп департаменті, қалалар мен аудандардың әкімдері кәсіпкерлер жобаларын қаржыландыруды «Шағын кәсіпкерлікті дамыту қоры» АҚ Өңірлік филиалының ынталандыруы жөнінде жұмыс жүргізуде. Жыл басынан бері 232,7 млн.теңге соманың 19 жобасы қаржыландырылды.

А.ж. қаңтар-тамыз айларында облыстың екінші деңгейдегі банктері шағын кәсіпкерлік субъектілеріне 43536 миллион теңге несие қаражаттарын берді. Шағын кәсіпкерлікке берілген қаражаттардың жалпы көлемдегі үлес салмағы 31,8 %-ды құрайды.

Кәсіпкерлікті қаржылық қолдаудың баламалы көздерін құру жөніндегі жұмыс жүргізілуде. Бүгінгі күні облыстың қалалары мен аудандарында 12 несие серіктестіктері құрылды. Оларды Өскемен қаласында, Абай, Аягөз, Бесқарағай, Шемонаиха аудандарында құру жөніндегі жұмыс жалғасатын болады.

Шағын кәсіпкерлікті қолдау қорының қатысуымен облыста Өскемен және Семей қалаларында екі шағын кредиттік ұйым құрылды. 

Аягөз және Зырян аудандарында Қор өкілдіктері ашылды. 

Жаңа өндірістер ұйымдастыру, қызмет көрсету саласын дамыту мақсатында ағымдағы жылдың 3 тоқсанында кәсіпкерлердің меншігіне 24 пайдаланылмайтын коммуналдық меншік объектісі, сенім білдірілген басқармаға 5 коммуналдық және 6 республикалық меншік объектісі берілді. Кәсіпкерлік қызметті ұйымдастыру үшін пәтерлерді қайта жоспарлауға 242 рұқсат және 629 жер телімі берілді.

Облыста тауарларды, жұмыстарды және қызметтерді мемлекеттік сатып алу жөнінде өткізілетін конкурстарға шағын кәсіпкерлік субъектілерінің белсенді қатысуы қамтамасыз етіледі. Шағын кәсіпкерлік субъектілерінен мемлекеттік сатып алулар сомасы 4460091 мың теңгені –жалпы көлемнің 30 %-ын құрады. 

«Шағын кәсіпкерлікті дамыту қоры» АҚ-ның өңірлік филиалы жанында Кәсіпкерлікті қолдау орталығы құрылды. Орталық кәсіпкерлерге мына бағыттар бойынша көмек көрсетеді: ақпараттық-зерттеу және маркетингтік қызмет, заңгерлік консультациялар, экономикалық сараптау және талдау, бухгалтерлік есеп. 2006 жылдың 3 тоқсанында әртүрлі бағыттар бойынша 552 консалтингтік қызмет көрсетілді.

Шығыс Қазақстандық «Жәрдем» инновациялық орталығы құрамында бизнес-инкубатор жұмыс істейді. Онда 21 кәсіпорын орналасқан. 

2006 жылғы 23 ақпанда Өскемен қаласында облыс әкімі В.В.Храпуновтың қатысуымен шағын және орта бизнесті дамыту мәселелері жөнінде облыстық кеңес болып өтті. Мемлекеттік басқару органдары мен жетекші шағын және орта бизнес кәсіпорындары, кәсіпкерлердің қоғамдық ұйымдары басшыларының бірлескен кездесуі шеңберінде шағын кәсіпкерлікті одан әрі дамыту және қолайлы бәсекелік орта құру перспективалары талқыланды. Бүгін облыста экономикалық әлеуетті және бәсекелік артықшылықтарды іске асыру негізінде шағын кәсіпкерлікті одан әрі дамыту мақсаты қойылып отыр.

Кеңестің қорытындылары бойынша облыс әкімі мемлекеттік органдардың басшыларына, қалалар мен аудандардың әкімдеріне кәсіпкерлердің құқықтары мен мүдделеріне кепілдік беруді мемлекеттік қолдау және қамтамасыз ету мәселелері бойынша нақты тапсырмалар берді. Облыс әкімінің тапсырмаларын орындау үшін қалалар мен аудандардың әкімдері әр өңірдегі бизнесті дамытудың негізгі бағыттары айқындалған шағын кәсіпкерлікті дамытудың және қолдаудың 2006-2008 жылдардағы кезеңге арналған бағдарламаларын әзірледі және бекітті.

2006 жылғы 3 наурызда шағын бизнестің өңдеуші және өнеркәсіп салалары кәсіпорындарының облыстық көрмесі өткізілді.

2006 жылғы 12 сәуірде халықаралық менеджмент жүйелерін (9000, 14000, 22000 сериялы ИСО, ОНSAS 18000) енгізу мәселелері бойынша семинар өткізілді. Семинарды ұйымдастырушылар – облыстың Кәсіпкерлік және өнеркәсіп департаменті, «Қазақстандық стандарттау және сертификаттау институты» РМК қатысуымен Техникалық реттеу және метрология комитетінің ШҚО бойынша басқармасы. Семинардың жұмысына облыстың шағын және орта бизнес кәсіпорындарының 60-тан астам басшылары, мүдделі ұйымдардың, инфрақұрылым объектілерінің өкілдері қатысты.

2006 жылғы 15 маусымда Өскемен қаласында 2-ші Өңірлік инвестициялық Форум өткізілді. Форумға Қазақстан Республикасы Министрліктерінің, мемлекеттік дамыту институттарының, банктердің, зейнетақы және венчур қорларының, Қазақстандық қор биржасының, Экспорттық кредиттер мен инвестицияларды сақтандыру жөніндегі мемлекеттік сақтандыру корпорациясының өкілдері, ҚР-ның 4 өңірінің, Новосібір қаласының, қалалар мен аудандар әкімдіктерінің өкілдері, кәсіпорын басшылары, Шығыс Қазақстан облысының кәсіпкерлері қатысты. Форумда индустриялық-инновациялық даму, ғылым саласындағы мемлекеттік және жеке әріптестік мәселелері, дамыту институттарының, зейнетақы және венчур қорларының, банктердің индустриялық-инновациялық сипаттағы жобаларды инвестициялауы мәселелері талқыланды. 

2006 жылғы 16 маусымда Өскемен қаласында «Шығыс Қазақстанның үздік тауарлары» көрмесі өткізілді. 

21 шілдеде «Қазақстан Республикасы Президентінің «Қазақстан өз дамуындағы жаңа серпіліс жасау қарсаңында. Қазақстанның әлемдегі бәсекеге барынша қабілетті 50 елдің қатарына кіру стратегиясы» Жолдауын іске асырудағы кәсіпкерліктің ролі» тақырыбына семинар -кеңес болып өтті. Семинардың жұмысына Қазақстан Республикасының Қаржы министрі Н.А.Коржова, «Атамекен» ҚКЖЖО басқармасының төрағасы С.Н.Ахметов, Қазақстан Республикасы Қаржы министрлігінің өкілдері қатысты.

2006 жылғы 26 қыркүйекте Өскемен қаласында Қазақстан Республикасы Президентінің жанындағы Кәсіпкерлік жөніндегі кеңестің мүшесі, «Атамекен» ҚКЖЖО басқармасының мүшесі Е.К.Досмұхамедовтың қатысуымен «Қазақстандық бизнесті жаһандандыру» тақырыбына семинар-кеңес өткізілді. Семинар барысында шағын және орта бизнесті ғаламдық ақпараттық технологиялар жүйесіне қосудың өзекті бағыттары туралы «ICS» компаниясының тұсаукесері өткізілді. Семинарға кәсіпкерлік қозғалыстың, кәсіпқой және өңірлік бизнес-қауымдастықтардың көшбасшылары, коммерциялық құрылымдардың басшылары қатысты.

А.ж. қыркүйек айында Өңірлік конкурстық комиссия «Қазақстан Республикасында шағын кәсіпкерлікті дамыту саласындағы 2006 жылғы жетістіктері үшін» республикалық конкурсының бірінші кезеңін өткізді. Шығыс Қазақстан облысынан 9 номинация бойынша жеңімпаздар анықталды.

